
ВОВЕД 

Рекламата е палтен облик на презентација и промоција на одредени идеи, производи и услуги, 
преку средствата за јавна комуникација. Тоа обично се прави преку низа активности со помош 
на акустични, визуелни или комбинирани средства, преку јавните медиуми потенцијалните 
потрошувачи се информираат и убедуваат да ги користат рекламираните производи или услуги. 

Економскиот ефект на рекламата е зголемување на доходот на претпријатието, но не е тоа 
единствениот ефект. 

Економската пропаганда како еден од методите на промоцијата, овозможува комуницирање со 
голем круг на потенцијални купувачи. Рекламата стана составен дел од секојдневниот живот на 
граѓаните на развиените пазарни економии. Тоа е веројатно најефикасниот метод за 
обавестување на најширокиот дел на постоечките и потенцијални купувачи за постоењето на 
одредени производи и услуги на пазарот. 

Денес едно од прифатените правила на економската пропаганда е дека, пораката која се 
испраќа на потрошувачите мора да биде вистинита, едноставна, кратка, лесно разбирлива и 
психолошки уверлива, затоа што краткоста и точноста станаа многу важни атрибути на 
современата реклама. 

Рекламата како облик на промоција може да има повеќе цели: 

стварање имиџ на претпријатието и неговите производи, 

запознавање на пазарот со новите производи, 

одржување на популарноста на постоечките производи, 

рекламирање на производите итн. 



За реклами денес се трошат огромни средства. Развиени се бројни техники и методи за 
планирање на финансиските средства за потребите на рекламирањето. 

Основна детерминанта во одредувањето на висината на средствата за рекламата треба да 
бидат целите кои се сака да се остварат. 

ГЛАВЕН ДЕЛ 

ПОИМ, СРЕДСТВА И МЕДИУМИ НА РЕКЛАМИРАЊЕТО 

Средствата (или медиумите) се начин на кој пропагандната порака се пренесува на 
аудиториумот (купувачите) кои треба да се информираат и врз кои треба да делува рекламата. 

Учесници во пропагандната активност се организации кои даваат информации, огласници, 
агенции и медиуми. Основен критериум при изборот на средствата е целта на рекламата да таа 
се пренесе до најголемиот број на потенцијални купувачи, со најголеми ефекти и најниски 
трошоци. 

Креативниот израз на рекламата е условен од многу пазарни фактори, меѓу кои најзначајни се: 
видот на производот, карактеристиките на целната група и креативниот израз на 
конкуренцијата. Основните стратешки принципи во формулирање на пропагандни пораки 
поаѓаат од видот на производот т.е. од неговиот начин на употреба. 

Во зависност од саканиот ефект на комуникацијата разликуваме: 

Пропаганда која информира. Важна е кога компанијата сака да соопшти нешто за нов производ, 
да сугерира на нови начини на употреба на постојан производ или да го информира пазарот на 
пример за промена на целите. 

Пропаганда која убедува. Се користи за да се усмери потрошувачот кон одредена марка на 
производ. Може да се употреби како стимулација за потрошувачите да се определат за некоја 
друга марка.  

